
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«___» _________ 2018 թվական N __-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 27-Ի N 1051-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ 
ԿԱՏԱՐԵԼՈՒ  ՄԱՍԻՆ
 
Ղեկավարվելով «Նորմատիվ իրավական ակտերի մասին» Հայասատանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը որոշում է`
1. Հայաստանի Հանրապետության կառավարության 2018 թվականի սեպտեմբերի 27-ի «Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» N 1051-Ն որոշման.
1) 2-րդ կետի «4,500.0» թիվը փոխարինել «6,738.0» թվով,
2) N 1 և N 2 հավելվածները շարադրել նոր խմբագրությամբ,
3) 3-րդ կետից հետո լրացնել նոր 3.1-րդ կետ՝ հետևյալ բովանդակությամբ՝
«3.1 Սահմանել, որ սույն որոշման 3-րդ կետով նախատեսված նպատակով ծախսերն իրականացվելու են «Գնումների մասին» Հյաստանի Հանրապետության օրենքի 23-րդ հոդվածի 1-ին մասի 2-րդ կետին, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 23-րդ կետի 5-րդ ենթակետի «բ» պարբերության պահանջներին համապատասխան՝ մեկ անձից գնումներ կատարելու ընթացակարգով՝ չկիրառելով նույն կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները։»։  
           2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։ 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 27-Ի N 1051-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ 
ԿԱՏԱՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Անհրաժեշտությունը - «Հայաստանի Հանրապետության կառավարության 2018 թվականի սեպտեմբերի 27-ի N 1051-Ն որոշման մեջ փոփոխություններ և լրացում  կատարելու մասին» ՀՀ կառավարության որոշման նախագծի ընդունման անհրաժեշտությունը  պայմանավորված է գյուղատնտեսական մթերքի տոնավաճառների կազմակերպման համար անհրաժեշտ ծախսերում տեղ գտած հաշվարկները ճշգրտելու անհրաժեշտությամբ։
Ընթացիկ իրավիճակը և խնդիրները – ՀՀ կառավարության 2018 թվականի սեպտեմբերի 27-ի N 1051-Ն որոշման 3-րդ կետի համաձայն գյուղատնտեսական մթերքների տոնավաճառների կազմակերպումը վերապահվել է Հայաստանի Հանրապետության գյուղատնտեսության զարգացման հիմնադրամին։ Վերջինս աշխատում է Ավելացված արժեքի հարկի դաշտում, որը Գյուղատնտեսական մթերքի տոնավաճառների կազմակերպման համար անհրաժեշտ ծախսերի հաշվարկում չի ներառվել։ Բացի այդ ծախսերի հաշվարկում չի ներառվել տոնավաճառի աշխատողների վերջնահաշվարկը և տեղի են ունեցել տոնավաճառների կազմակերպման համար անհրաժեշտ պարագաների և գույքի բարձման, բեռնաթափման, մոնտաժման, ապամոնտաժման և տեղափոխման աշխատանքների ու ծառայությունների շուկայական գների փոփոխություններ։ Մյուս կողմից, հաշվի առնելով, որ վերը նշված որոշման գործողությունը տարածվում է 2018 թվականի սեպտեմբերի 1-ից ծագած հարաբերությունների վրա և տոնավաճառների կազմակերպման համար անհրաժեշտ պարագաների և գույքի բարձման, բեռնաթափման, մոնտաժման, ապամոնտաժման և տեղափոխման աշխատանքները մատուցվում են մեկ անձի կողմից, անհրաժեշտություն է առաջանում թույլատրել նշված ծառայությունները ձեռք բերելու ոչ թե մրցույթային կարգով, այլ մեկ անձի կողմից։      
Տվյալ բնագավառում իրականացվող քաղաքականությունը – ՀՀ կառավարության 01.06.2018թ. N 581-Ա որոշմամբ հաստատված ՀՀ կառավարության ծրագրով ՀՀ կառավարության գյուղատնտեսության քաղաքականության գերխնդիրն է լինելու գյուղատնտեսության արդյունավետության բարձրացումը, գյուղատնտեսության արդյունավետության բարձրացումը, գյուղատնտեսության ամբողջ արժեշղթայում ընդգրկված բոլոր սուբյեկտների՝ փոքր տնային տնտեսություններից ու գյուղացիական կոոպերատիվներից սկսած մինչև վերամշակողների ու արտահանողների, կենսամակարդակի և եկամտաբերության բարձրացումը։ ՀՀ կառավարությունն իր ուշադրության կենտրոնում է պահելու հողի աշխատավորին՝ ձգտելով համապարփակ և արդյունավետ աջակցության ցույց տալ նրան՝ ապահովելով գյուղատնտեսությամբ զբաղվելու և գյուղատնտեսությամբ բարեկեցիկ կյանք ապահովելու համար հնարավոր օժանդակությունը։ 
Կարգավորման նպատակը և բնույթը – Որոշման նախագծով նախատեսվում է.
Հայաստանի Հանրապետության կառավարության 2018 թվականի սեպտեմբերի 27-ի N 1051-Ն որոշման մեջ կատարել փոփոխություններ և Երևան համայնքի Կասյան փողոցի վերին հատվածում գյուղատնտեսական  մթերքի տոնավաճառների կազմակերպման համար Հայաստանի Հանրապետության գյուղատնտեսության նախարարությանը 2018 թվականին հատկացված 4,500.0 հազար դրամն ավելացնել մինչև 6,738.0 հազար դրամի՝ Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորում» ծախսային ծրագրի չօգտագործված միջոցների հաշվին, ինչպես նաև սահմանել, որ տոնավաճառների կազմակերպման համար անհրաժեշտ պարագաների և գույքի բարձման, բեռնաթափման, մոնտաժման, ապամոնտաժման և տեղափոխման աշխատանքները մատուցվում են ոչ թե մրցույթային կարգով, այլ մեկ անձի կողմից։ 
Նախագծի մշակման գործընթացում ներգրավված ինստիտուտները և անձինք – նախագիծը մշակվել է ՀՀ գյուղատնտեսության նախարարության կողմից: 
 Ակնկալվող արդյունքը – որոշման նախագծի ընդունումը հնարավորություն կտա մինչև ընթացիկ տարվա վերջն ապահովելու շուրջ 41 տոնավաճառների կազմակերպման ծախսերը, որի արդյունքում շուրջ 8000 գյուղացիական տնտեսություններ կկարողանան իրենց կողմից արտադրված ավելի քան 3000 տոննա գյուղատնտեսական մթերքն իրացնել  շուկայական գներով և ապահովել ապրանքայնության համեմատաբար բարձր մակարդակ։
Այլ տեղեկություններ - այլ տեղեկություններ չկան:































ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 27-Ի N 1051-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ
ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      «Հայաստանի Հանրապետության կառավարության 2018 թվականի սեպտեմբերի 27-ի N 1051-Ն որոշման մեջ փոփոխություններ և լրացում կատարելու  մասին» ՀՀ կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում։



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 27-Ի N 1051-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ 
ԿԱՏԱՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2018 թվականի սեպտեմբերի 27-ի N 1051-Ն որոշման մեջ փոփոխություններ և լրացում կատարելու  մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է։ Միջազգային պայմանագրերով ստանձնած պարտավորությունների հետ համապատասխանությունը`  համապատասխանում է:

ԱՄՓՈՓԱԹԵՐԹ

«Հայաստանի Հանրապետության կառավարության 2018 թվականի սեպտեմբերի 27-ի N 1051-Ն որոշման մեջ փոփոխություններ և լրացում կատարելու  մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,
գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. ՀՀ արդարադատության նախարար,
21.11.2018թ.
N 01/14/628337-18
	Նախագծի 1-ին կետում «կառավարության» բառից հետո անհրաժեշտ է լրացնել «2018 թվականի սեպտեմբերի 27-ի» բառերը՝ համաձայն «Նորմատիվ իրավական ակտերի մասին» ՀՀ օրենքի 18-րդ հոդվածի պահանջների, իսկ «1717-ն» բառերը փոխարինել «1717-Ն» բառերով:
	Ընդունվել է։
	Կատարվել են համապատասխան փոփոխություններ։

	2. ՀՀ ֆինանսների նախարար, 
14.11.2018թ.
N 01/9-3/20755-18
	Դիտողություններ և առաջարկություններ չկան։
	
	




